
Evangelium vum 17. Sonndeg am Joreskrees (Joer B)
Joh 6,1-15

Den Har sief mat iech all.

An och mat lech.

Aus dem hellegen Evangelium nom Johannes.
Dir all Eier, Har.

>0 >0

De Jesus ass op déi aner Sait vum Séi vu Galilaa,
vis-a-vis vun Tiberias, gaang.
Eng Onmass Leit sinn him nogaang,
well si d'Zeeche gesinn hunn,
déi hien un deene Kranke gemaach huet.
De Jesus ass op de Bierg eropgaang
an huet sech do mat senge Jinger gesat.
Pessach, de Judden hiert [grousst] Fest, war nobéi.

WEéi de Jesus opgekuckt huet a gesinn huet,
datt eng Onmass Leit bei hie komm sinn,
sot hien zum Philippus:
"Wou solle mir Brout kafen, fir datt si eppes z'iessen hunn?"
Dat huet hie gesot, fir de Philippus op d'Prouf ze stellen.
Hie wousst namlech, wat hie wélles hat ze maachen.
De Philippus huet him geantwert:
"Brout fir 200 Sélwerménze geet net duer,
fir datt jidderee vun hinnen och némmen e Stéckelche kritt."

Ee vum Jesus senge Junger,
den Andreas, dem Simon Péitrus sai Brudder,
sot zu him:
"Hei ass e Bouf,
dee fénnef Geeschtebrout an zwéi Fésch huet.
Ma wat ass dat scho fir esou vill Leit?"
De Jesus sot: "Dot d'Leit sech sétzen!"
Et ass namlech vill Gras op déar Plaz gewiescht.
Dunn hunn d'Manner sech gesat.
Et waren der ongeféier 5.000.
De Jesus huet d'Brout geholl,
an nodeems hien dem Herrgott merci gesot hat,

huet hien et un déi verdeelt, déi sech niddergelooss haten.
Gradesou huet hien hinnen och vun de Fésch ginn.
Jidderee krut esou vill, wéi hie wollt.

WEéi si all gesiedegt waren,
sot de Jesus zu senge Junger:
"Sammelt déi Stécker an, déi rescht bliwwe sinn,
fir datt naischt verdierft!"
Si hunn d'Stécker agesammelt,
déi vun deene fénnef Geeschtebrout rescht bliwwe waren,
nodeems d'Leit all giess haten,
an si hunn zwielef Kierf dermat gefélit.

WEéi d'Leit dat Zeeche gesinn hunn, dat de Jesus gemaach hat,
soten si: "Deen hei ass wierklech de Prophéit,
deen an d'Welt komme soll!"
Well de Jesus awer an Uecht geholl huet,
datt si kommen an hie mathuele wollten,
fir hien zum Kinnek ze maachen,
huet hien sech nees eleng op de Bierg zréckgezunn.

G. Evangelium vun eiser Har Jesus Christus.
A. Dech, Christus, luewe mir.



